
  خطب الجمعة | د. حازم شومان

  ما حدث من المسلمين ليلة الكريسماس لن ينساه الله | #خطبة_جمعة | د . حازم شومان

  حازم شومان


  
  سيئات اعمالنا. انه من يهدي الله فلا مضل له. ومن يضلل يا ايها الذين امنوا اتقوا الله حق تقاته ولا تموتن الا وانتم مسلمون يا ايها الناس اتقوا ربكم الذي خلقكم من نفس واحدة. وخلق منها زوجها منهما رجالا
  -
    
      00:00:01
    
  



  كثيرا ونساء واتقوا الله الذي تساءلون به والارحام ان الله كان عليكم رقيبا. يا ايها الذين امنوا اتقوا الله وقولوا قولا سديدا. يصلح لكم اعمالكم ويغفر لكم ذنوبكم. ومن يطع الله ورسوله فقد فاز فوزا عظيما. اللهم صل على الحبيب محمد وعلى
  -
    
      00:00:31
    
  



  امهات المؤمنين وعلى ذريته وال بيته انك حميد مجيد. اما بعد. فاسأل الله العلي الكبير ان ينزل من بركاته ورحماته على اهل هذه البلدة. اسأل الله رب العرش الكريم ان ينزل من نفحاته ورحماته. على اهل هذه البلدة في دينه
  -
    
      00:00:59
    
  



  ودنياهم وان يبارك لهم في حسن توكلهم عليه وفي ارزاقهم. اخواني واحبابي في الله لاول مرة لاول مرة والله الواحد يخاف من نزول عذاب الله سبحانه وتعالى. كثيرا ما تحدس يعني كثير من الدعاة عن ان ممكن عقوبة من ربنا تنزل. ولكن
  -
    
      00:01:19
    
  



  اول مرة في حياتي اخاف من نزول عقوبة الله كانت من ايام. في ليلة رأس السنة حينما رأينا شباب المسلمين يفعلون ما لم يكن في اي تصور حينما رأينا هذا التبرج والعري لاول مرة. حينما رأينا هذا يعني الخمر والزنا
  -
    
      00:01:39
    
  



  في الشوارع لاول مرة المسلمين في هزه الليلة جابوا اخرهم. جابوا اخرهم في المعصية اول مرة. اول مرة افتكر حديس النبي عليه الصلاة والسلام. وخاف فعلا لما النبي عليه الصلاة والسلام قال للسيدة عائشة ليكونن في اخر هذه الامة خسف ومسخ وقذف خسف
  -
    
      00:01:59
    
  



  يعني انهيارات ارضية. يعني الكوارس ارضية زي يعني الكوارس الارضية اللي بتحصل. الحرايق بتاعة استراليا. اكبر حرايق في الايام السابقة تاريخ الارض كلها. نص مليار كائن حي اتقتل فيها. امكانيات البشرية كلها ما عرفتش تطفيها. النهاردة بدأت النار
  -
    
      00:02:19
    
  



  تهدى بعد نزول مطر السماء عليها. كأن ربنا بيقول هذه الايات اللي انا بوريها للبشر لا يستطيع ان يصرفها غيري. اما قدرة البشر فلا تستطيع. الانهيارات الارضية اللي بنشوفها في كل مكان في افريقيا وفي الصين في اليابان اجره مليون بني ادم. خايفين من الانهيارات
  -
    
      00:02:39
    
  



  ليكونن في اخر هذه الامة خسف ومسخ. المسخ ده والعياز بالله كوارث انسانية بقى. مسخ القلوب ومسخ الاجساد وقذف الكوارث السمائية. يعني السماء تقذف على اهل الارض. السيدة عائشة اترعبت. قالت له يا رسول الله
  -
    
      00:02:59
    
  



  نهلك وفينا الصالحون؟ يا رسول الله خسف ومسخ وقزف ده من علامات الساعة الصغرى. هزه الاحداس كلها من علامات الساعة الصورة اللي كلها زهرت الى الان. كل علامات الساعة الصغرى ظهرت الى ان نحن لم نعد ننتظر الا العلامات الكبرى. الان. قالت يا رسول الله انهلك
  -
    
      00:03:19
    
  



  فينا الصالحون ده احنا فينا ناس كويسة يا رسول الله. ده احنا فينا ناس بتصلي الخمس فروض في الجامع. ده احنا فينا شباب صالح. انهلك وفينا الصالحون؟ قال نعم اذا كثر الخبث لو بقى الفساد كتير. لو بقى الغالب على شكل المجتمع هو شباب بعيد عن ربنا سبحانه وتعالى. وفي رواية
  -
    
      00:03:39
    
  



  متى هزا يا رسول الله؟ قال اذا ظهرت القيام والمعازف وشربت الخمور. القيان والمعازف اللي هي الراقصات فنيات والخمور والحفلات اللي احنا شايفينها من ايام في كل مكان في العالم الاسلامي. وكأنه كان اكثر يوم
  -
    
      00:03:59
    
  



  اوصي فيه الله في هذه الامة على وجه الارض. وبعدين يا جماعة. وبعدين يعني ان التوبة واما قال الله عز وجل وما كان ربك نسيا ربنا ما بينساش. لا الطاعة ولا المعصية. لو انت تبت ربنا بيكافئك على الحسنات الجديدة. وحتى المعاصي القديمة بيخليها لك حسنات
  -
    
      00:04:19
    
  



  طب لو الانسان اصر على المعصية فاخذه الله نكال الاخرة والاولى. طب تعال بقى ما نتحاسب على القديم والجديد. ذكرت قول الله سبحانه وتعالى وقد خلقنا الانسان ونعلم ما توسوس به نفسه. ولقد لقد اللام دي لام القسم. ربنا بيقسم انه خلقك. طب ربنا بيقسم انه خلقني ليه
  -
    
      00:04:39
    
  



  كأن ربنا بيقول لك انت صنعتي. انا مش هعلم كل حاجة جوة صنعتي. اللي صنع الجهاز ده ما يعرفش كل حاجة فيه. ربنا بيقول اقسم بعزتي وبجلالي انني خلقتك. طب يا رب انت بتقسم اللي خلقتني ليه ؟ ونعلم ما توسوس به نفسه. انت صفحة بيضا قدام ربنا. انت كل
  -
    
      00:04:59
    
  



  الوساوس والشبهات اللي جواك صفحة بيضا قدام ربنا. انت كل المشاكل النفسية اللي جواك صفحة بيضا قدام ربنا. انت الماضي والحاضر والمستقبل بتاعك صفحة بيضا قدام ربنا. انت مكشوف امام الله. انت ما فيش حاجة جواك. بتفكر فيها قبل ما بتنام. او بتفكر فيها وانت بتصحى. او بتفكر
  -
    
      00:05:19
    
  



  فعلا اما بتغمض عينك وبتسرح في خيالك. كل خواطرك وافكارك صفحة بيضا امام الله. كأن ربنا بيقول لك انت في كاميرا مراقبة متركبة بس مش على جسمك. مش على عينيك متركبة جوة صدرك. جميع مشاعرك وخواطرك وافكارك مراقبة
  -
    
      00:05:39
    
  



  من الله. فربنا بيقول لك انا خلقتك. مش هاعلم كل حاجة جواك هي ايه. ولقد خلقنا الانسان. ونعلم ما توسوس به نفسك ونحن اقرب اليه من حبل الوريد. نحن اقرب من ربنا بيقول لك انا قريب منك قوي. حبل الوريد يا جماعة اللي هو بالطب اهو. الوريد اللي في
  -
    
      00:05:59
    
  



  رقبة التخين دهو اللي لما اي حد مننا يتنرفز بيزهر الوريد ده. الوريد ده اللي بيربط ما بين المخ وما بين القلب. الوريد اللي رابط ما بين المخ ما بين قلبك مكان مشاعرك وما بين مخك مكان افكارك. ربنا بيقول لك انا اقرب اليك من مشاعرك. انا اقرب اليك من افكارك. انا اقرب اليك من قلبك
  -
    
      00:06:19
    
  



  انا اقرب اليك مما تتخيل. رحمتي اقرب اليك مما تتصور. وعذابي اقرب اليك مما تتصور في مسند الامام احمد. ثبت عن النبي صلى الله عليه وسلم ان احد الصحابة في المدينة المنورة ماشي في المدينة فلقى امرأة كانت في الجاهلية بغي. في الجاهلية كان مشياها مش حلو
  -
    
      00:06:39
    
  



  كانت امرأة مش كويسة. كانت امرأة بتاخد اجر مقابل الزنا. وجه الاسلام واسلمت. فالصحابي شافها ماشية في السوق كده فجه يمد ايده عليها خلاص بقى ما يعني ايه هي زمان كانت يعني ايه حاجة فقالت اتق الله فان الله قد اذهب الشرك وجاء بالاسلام. قالت له انت بتعمل ايه
  -
    
      00:06:59
    
  



  خلاص الاسلام جه انا بقيت انسانة مسلمة دلوقتي والاسلام غيرني وخلاص. اتق الله. فالراجل مزهول. انت فلانة! هو هو الدين بيغير كده هو التدين بيغير كده فمشي بعيد عنها. وقاعد كل شوية يبص عليها ووراه كده تاني. قاعد كل شوية كل ما يمشي يبص عليها وهي بتتكلم بجد. هي دي بقت كده بجد
  -
    
      00:07:19
    
  



  وبقت انسانة عفيفة بالمنزر ده. وهو بيبص عليها وجاي يبص قدام دخل في عمود زي ده راسه اتفتحت. الدم نازل من حسان في حاجة. حس ان ان دي رسالة من ربنا. جري على النبي عليه الصلاة والسلام والدم سايل من راسه. الدم بينزف منه بدل ما يروح يضمد جرحه
  -
    
      00:07:39
    
  



  جري على النبي يفهم. الاخرة اهم من الدنيا. فحكى للنبي عليه الصلاة والسلام القصة. النبي عليه الصلاة والسلام قال له ايه؟ قال له انت عبد اراد الله بك خيرا. ان ربنا جاب لك العقوبة في نفس لحزة المعصية. ده ربنا بيحبك. ده ربنا يريد انك انت
  -
    
      00:07:59
    
  



  تفهم وتوب انت عبد اراد الله بك خيرا. ان الله اذا اراد بعبد خيرا عجل له عقوبة ذنبه في الدنيا لو الانسان ربنا يريد انه يتوب ويبقى كويس وينقص في الاخرة لما يعصي يحصل له مشكلة. يفهم بقى ان ربنا عزيز. واذا
  -
    
      00:08:19
    
  



  فاراد الله بعبد شرا. واذا اراد الله بعبد شرا تركه وسيئاته. يسيبه بقى ربنا ما يحاسبوش على معاصيه في الدنيا حتى يوافي ربه يوم القيامة وذنبه كأنه عائر. زنبه عامل زي جبل عائر اللي في المدينة
  -
    
      00:08:39
    
  



  تبقوا زي الجبال. انت عبد اراد الله بك خيرا. ونحن اقرب اليك. ربنا قريب رحمته قريبة. فرجه قريب. رزقه قريب عزابه قريب نرجو مين بين ربنا؟ انا دلوقتي ربنا يقدر يحل لي مشاكلي ويقدر انه يسيبني في الهموم اللي انا فيها. ربنا يقدر يوسع رزقي
  -
    
      00:08:59
    
  



  ويزود دخلي والناس جاية في بداية سنة بتقول يا رب خليها سنة رزق. يا رب وسع علينا فيها. وهي سنة من الهدية ما لناش دعوة بها. ولكن بداية مرحلة يا رب افتحها علينا. عاملين زي العريس اللي بيجي ليلة الدخلة يجيب راقصات ويجيب فرشة حشيش باتناشر الف جنيه. وممكن
  -
    
      00:09:19
    
  



  يجيب خمور عشان يلم المعازيم ويلم نقود كبير ويعمل فرح يتحدس عنه البلد والبلاد اللي حواليها. ويجيب راقصة غنيم وهو يا رب اديني الزرية الصالحة. انت بترجو من الله الرزق بالمعصية. عاملين زي الشباب اللي في نهاية الدفعة بتاعتهم في اي كلية من
  -
    
      00:09:39
    
  



  كليات هنعمل حفلة تخرج يجيبوا مغنيين وراقصات وراقصين هو انتم في بداية مستقبلكم وانتم بتقولوا يا رب ارزقنا يا رب علينا. يا رب بارك لنا في الشهادة اللي احنا خدناها. بتبدأوا مستقبلكم بمعصية لله. وبعد كده تقولوا هي الشهادات ما فيهاش بركة ليه؟ هو
  -
    
      00:09:59
    
  



  وما فيش مجالات شغل ليه ؟ ربنا عزيز. ونحن اقرب اليه من حبل الوريد. هو انت داخل سنة جديدة وبتقول يا رب خليها سنة رزق وتبدأها بهذه المعصية؟ اخواني في الله يجب ان نتوب. الله عزيز. كلنا محتاجين توبة. قال الله عز وجل وتوبوا الى الله
  -
    
      00:10:19
    
  



  في عاه جميع ابن تيمية بيقول الحاجة اللي ربنا لم يستسني فيها احد من الامة التوبة وتوبوا الى الله جميعا. ربنا بيقول للامة بالصحابة بالصالحين بالعصاة. كله لازم يتوب. كله محتاج توبة. يعني ايه توبة؟ توبة يعني يا رب انا هرجع للي كنت
  -
    
      00:10:39
    
  



  بعمله معك وانت ترجع لي اللي كنت بتديه لي. توبة يعني عودة عودة يعني يا رب انا هرجع كويس تاني. انا هقرب منك تاني. انا عبودك تاني ، انا هاصلي الفجر تاني. انا هاحفز قرآن تاني. انا هابقى مستقيم تاني. وانت يا رب افتحها علي تاني. وانت يا رب اشرح لي صدري
  -
    
      00:10:59
    
  



  تاني وانت يا رب ارزقني زوجة صالحة ويسر لي اموري ونجاحي تاني. وانت يا رب افرجها علي من الهم اللي انا عايش فيه تاني. هي دي التوبة يا جماعة ونحن اقرب اليه من حبل الوريد اذ يتلقى المتلقيان
  -
    
      00:11:19
    
  



  عن اليمين وعن الشمال قعيد. ربنا جايب لك لحظة بقى اذ يتلقى يتلقى دي مضارع مستمر. المتلقيان المتلقيان عارف لما واحد بيشوط كورة والتاني بيتلقاها اهو الملكي اللي على يمينك وشمالك بيتلقوا الطاعة والمعصية كده. ما فيش طاعة هتعملها مش هتتكتب. وما فيش معصية
  -
    
      00:11:35
    
  



  هتعملها مش هتتكتب. ربنا سماهم المتلقيان. ما بيسيبوش. ما بيسيبوش عمل واحد تعمله الا ويكتب. قالوا حتى كلمة اه وانت مريض. قالوا الانين للي بيموت بيتكتب في الصحيفة بتاعته. اذ يتلقى المتلقيان عن اليمين وعن الشمال
  -
    
      00:11:55
    
  



  قعيد يعني اعيد لك. يعني ربنا بيقول لك انا منزل لك من السما ملكين قاعدين لك انت مخصوص. متخصص لك انت مخصوص لحد لحظة الموت. يسلمه الصحيفة بتاعتك لملايكة الموت وسلام عليكم. اذ يتلقى المتلقيان عن اليمين وعن الشمال
  -
    
      00:12:15
    
  



  في قعيد قاعدين ما يلفظ من قول الا لديه رقيب عتيد. ما فيش لفظة حتى كلمة ما لهاش معنى الا لديه رقيب عتيد رقيب مراقب انت بتراقب. انت بتراقب الكاميرات جوة قلبك. بتراقب مشاعرك. ربنا بيراها. انت مراقب في افعالك وحركة
  -
    
      00:12:35
    
  



  وحركات عنيك ونزراتك. احنا متراقبين يا جماعة. هو ربنا مراقبنا ليه؟ فاكرين الراجل اللي كان في الخليج قتل ممسلة مغنية كانت مشهورة في الوقت ده. دخل قتلها عمل نفسه بايع جرايد. وفتحت له الباب في برج من ابراج آآ دبي
  -
    
      00:12:55
    
  



  قام قاتلها دبحها وقام هربان. الراجل ده كان يعني يعني شخصية عبقرية جدا. الراجل لا تلى ده عرفوه منين؟ حد فاكر من سنين عرفوه منين الكاميرا بتاعة العمارة جابت ماركة يقة القميص. وهو خارج. جابوا الماركة. صوروها بالكاميرا جابوا
  -
    
      00:13:15
    
  



  رقم اللي عليها عرفوا الرقم ده متباع من محل ايه يوم ايه مين اشتراه جابوا القاتل ده دول بشر ده دي رقابة بشر للبشر. فما بالك برقابة الله للبشر. وما كان ربك نسيا. الطاعات اللي انت عملتها ربنا مش هينساها. والمعاصي اللي احنا عملناها ربنا
  -
    
      00:13:35
    
  



  مش هينساها الا بالتوبة. اذ يتلقى المتلقيان عن اليمين وعن الشمال قعيد. ما يلفظ من قول الا لديه رقيب عتيد. اقول قولي قولي هذا واستغفر الله لي ولكم الله سبحانه وتعالى لخص لك الدار الاخرة في صفحة واحدة من القرآن. في صفحة واحدة. اذ يتلقى المتلقيان عن اليمين وعن الشمال قعيد. ما يلفظ من قول
  -
    
      00:13:55
    
  



  الا لديه رقيب عتيد ده واحد بيموت. والملايكة بتكتب عليه وهو بيموت. انا بموت. انا خلاص المفروض ما ابقاش مكلف دلوقتي. لو قلت اه تكتبوها علي ليه لو قلت كلمة صح او غلط تكتبوها عليها انا باموت والملكين لسة قاعدين له. ما يلفظ من قول الا لديه رقيب عتيد. وجاءت سكرة الموت بالحيط. وفجأة
  -
    
      00:14:18
    
  



  الموت جه وفجأة الموت دخل عليه. وفجأة لقى ملايكة يا اما بيض الوجوه كان وجوههم الشمس. الشمس طلعت فجأة. يا اما سود الوجوه بالله. وقيل من راق من راق. يعني الملايكة في السما بتقول مين اللي هينزل ياخد روحه ويرقى بها. ملايكة رحمة ولا ملايكة عذاب. اللحزة
  -
    
      00:14:38
    
  



  دي امتى ؟ اللحزة اللي هتغلق علينا القبور فيها امتى ؟ اللحزة اللي صحائفنا هتسلم فيها امتى ؟ عايزين نفكر. لان ربنا بيقول وشاءت سكرة الموت بالايه ؟ بالحق يعني ايه بالحق؟ بالحقيقة. الحقيقة اللي الانسان كان بيهرب منها. ان هو سواء بيفكر في اليوم الاخر او ما بيفكرش اليوم ده جاي جاي. مش معنى انك ما بتفكرش
  -
    
      00:14:58
    
  



  في لحظة العبور من على الصراط ان مش هتيجي اللحزة اللي هتلاقي نفسك قدام الصراط وبيتقال لك عدي. مش معنى انك ما بتفكرش في اول ليلة في القبر انك مش
  -
    
      00:15:18
    
  



  مش هتلاقي نفسك جوة القبر والملكين بيسألوك. مش معنى انك انت ما بتفكرش في لحظة العرض على الله. انك مش هتلاقي نفسك بين ايديه. وربنا بيسألك كل حاجة عملتها مش معنى انك ما بتفكرش في الامتحان. انك مش هتمتحن. مش معنى انك قاعد الوقتي ما بتفكرش في امتحانات الترم والمادة
  -
    
      00:15:28
    
  



  صعبة والمادة السهلة ان مش هتيجي اللحزة اللي هتدخل فيها الامتحان. الامتحان الاخروي جاي جاي. ربنا قال ولتنظر نفس ما قدمت لغد ربنا قعد يقرب لك الاخرة يقربها لحد ما اقول لك بكرة لغد يعني ربنا بيقول لك يوم القيامة امتى ؟ بكرة ولتنظر نفس ما قدمك
  -
    
      00:15:48
    
  



  خد طب اول ليلة في الامر آآ في القبر امتى ؟ بكرة. طب لحزة الوقوف بين ايدين ربنا امتى ؟ بكرة ربنا بيقول لك اتعامل كأن اخرة بكرة. لان هي فعلا بكرة ما لبثوا غير ساعة. كأن الدنيا دي كلها في النهاية لم تكن شيئا اخواني في الله. الدنيا دي زي ما ربنا قال
  -
    
      00:16:08
    
  



  وتعالى فاختلط به نبات الارض فاصبح هشيما. اختلط به نبات الارض. مية نزلت. النبات والشجر اللي برة كبر. دخل الشجر في جنة. بقى اختلط به نبات الارض في لحظة فاصبح هشيما كل حاجة راحت. كل حاجة بتروح في لحظة ولن يبقى الا ما كان لوجه الله ونفخ في
  -
    
      00:16:28
    
  



  فجأة يوم القيامة قام. ذلك يوم الوعيد. وجاءت كل نفس معها سائق وشهيد. ده البعث خلص والحشر جه. الايات سريعة جدا الصفحة دي في سورة قاف سريعة جدا. معها سائق وشاهد. سائق قال لك مين السائق؟ قال لك ملك بيسوقها في ارض المحشر. قال لك طب الشهيد علماء
  -
    
      00:16:49
    
  



  الشهيد ملك جاي يشهد عليها. وعلماء مفسرين قالوا لأ. الشهيد جسمك الشهيد عينيك اللي بصيت بها الحرام. الشهيد وابنك اللي سمعت بها سواء قرآن او حرام الشهيد رجليك هتشهد انت مشيت بها لفين؟ الشهيد قلبك هيشهد كان بيحب مين وبيكره
  -
    
      00:17:09
    
  



  الشهيد بطنك هتشهد كلت حرام ولا حلال؟ الشهيد ايدك هتشهد مادة ايدها على حلال ولا حرام شهيد لسانك هيشهد نطق بحلال ولا حرام؟ وجاءت كل نفس معها سائق وشهيد. اليوم اللي انت عصيت ربنا فيه بيشهد
  -
    
      00:17:29
    
  



  والارض اللي انت عصيت ربنا عليها بتشهد عليك. وتجارحها اللي انت عصيت ربنا بها بتشهد عليك. والصاحب اللي انت عصيت ربنا معه بيشهد عليك ربنا فوق كل دول شهيد والملايكة بتكتب عليكم شهداء. وجاءت كل نفس معها سائق وشهيد. لقد كنت في غفلة من هذا
  -
    
      00:17:49
    
  



  فيه غفلة فيه ديت يعني واحد مغمور واحد غرقان واحد ناسي في غفلة من هذا. هذا ده اسم اشارة في للحاجة القريبة. يعني هذا العمود هذا العمود لان بيني وبينه مترين. انما لما اشاور على الشجرة اللي بيني وبينها خمسميت متر دي
  -
    
      00:18:09
    
  



  اقول تلك الشجرة للباهي فهزا اسم اشارة للقريب. لقد كنت في غفلة من هذا يعني كل اللي حواليك الوقت ده يوم القيامة ده كان قريب منك اوي يوم القيامة ده كان اقرب اليك مما تتخيل. انت اللي كنت فاكر ان هو بعيد. ولكن كل دي حاجات قريبة اوي يا جماعة. الله اعلم هنعيشها امتى. قال الله عز
  -
    
      00:18:29
    
  



  الذي خلق الموت والحياة ليبلوكم ايكم احسن عملا. ربنا قال الموت قبل ما يقول الحياة. يا رب انا بعيش وبعد كده موت. ربنا قال الموت قبل الحياة. لان اي حاجة في الحياة ممكن تحصل وممكن ما تحصلش. انت ممكن تتجوز وممكن ما تتجوزش. ممكن تخلف وممكن ما تخلفش. انما مش ممكن تموت وممكن ما
  -
    
      00:18:49
    
  



  فالموت لانه اليقين الاعظم الاول. ولان من اول لحزة الانسان اتولد فيها. الاستوب ووتش اشتغلت بالعد التنازلي العمري فكل لحزة بتعيشها بتقربك من الموت. عشان كده قال الله عز وجل انما نعد لهم عدا. ابن عباس قال نعد لهم
  -
    
      00:19:09
    
  



  انفاس يعني انت في الدنيا بيقيسوا عمرك بالسنين. ربنا والملايكة بيقيسوا عمرك بالنفس. الراجل ده له تلاتة مليون وخمسين الف مية ستة وسبعين نفس مش هيبقوا مية سبعة وسبعين. قال الله عز وجل ونرسل عليكم حفظة. حفظة. قال المفسرون
  -
    
      00:19:29
    
  



  احفظون انفاسكم. حافظين انت لك كم نفس في الدنيا. وقال اخرون يحفظون ارزاقكم. حافظين انت لك كم نقطة مية لك كم لقمة اكل ما فيش حد هياخد اقل ولا اكتر من رزقه. قلقانين ليه ؟ قلقانين ليه ؟ وربنا الله. خايفين من المستقبل ليه ؟ واللي في ايده
  -
    
      00:19:49
    
  



  تأمل هو وولينا والهنا. خايفين من ضيق الارزاق ليه؟ والرزاق هو الهك اللي انت بتصلي له وتصوم له. خايفين من الدنيا ليه الدنيا كلها في ايد ربنا. قلقانين ليه؟ وربنا سمى نفسه السلام المؤمن لو انت مع ربنا ما تخافش من حاجة. لو انت مع ربنا ما تخافش من مستقبلك
  -
    
      00:20:09
    
  



  اليوم اللي تصلي فيه الفجر في الجامع ما تخافش من حاجة تحصل لك في اليوم ده. لان الرسول قال من صلى الفجر في جماعة فهو في ذمة الله تعيش في ذمة الله. مش تقعد اتناشر ساعة في ذمة الله. ما تعيش في ذمة الله. ما تعيش في حمايته. ما تعيش في كنفه. ما تعيش في ولايته. هنالك الولاء
  -
    
      00:20:29
    
  



  ولله الحق الراجل لما اشتغل في الدعوة واشتغل في العبادة ربنا قال هنالك الولاية. دول اللي انا بتولاهم. دول اولياء الله الصالحين. انت جاي الدنيا دي عشان تقرب منه. انت جاي الدنيا دي عشان تعبده. انت جاي الدنيا دي عشان تدفع تمن الجنة. انت الوقتي عدى من عمرك قد ايه؟ دفعت نص تمن الجنة؟ طب دفعت
  -
    
      00:20:49
    
  



  وربع تمن الجنة! طب دفعت ايه من تمن الجنة! انت جاي اصلا هنا تدفع تمن الجنة! احنا يا جماعة الوقتي كل اللي في المسجد عاملين زي سبورة مكتوب مئات والاف الاسماء. بييجي ملك الموت في لحظة بالبشاورة بتاعة الموت يمسح اسمك من على سبورة الدنيا. انت مجرد اسم محطوط على
  -
    
      00:21:09
    
  



  سبورة ممكن يتمسح في اي لحزة الحق قرب من ربنا. اللي بيقرب من ربنا ربنا بيوسع عليه في رزقه. اللي بيقرب من ربنا ربنا بيفرح قلبه اللي بيقرب من ربنا ربنا بيسعد نفسيته. اللي بيقرب من ربنا. ربنا بيبارك له في جوازه وولاده وشهادته. اللي بيقرب من ربنا ربنا
  -
    
      00:21:29
    
  



  وقال ولو ان اهل القرى امنوا واتقوا لفتحنا عليهم بركات من السماء والارض. ربنا بيوعدك مش وعد انتخابي من واحد بيضحك عليك وياخد صوتك. وبعد كده ما تشوفوش غير في الانتخابات اللي بعدها. ربنا بيقول لك لو انت امنت بي واتقتني. لو انت خفت مني
  -
    
      00:21:49
    
  



  بجد لفتحنا عليهم. هفتح لك الابواب اللي مقفولة في وش غيرك. هافتح لك ابواب الرزق والمستقبل. لفتحنا عليهم يبقى الفتح جاي لك انت مش اي حد تاني بركات مش ارزاق. هو الوقت عاد فيه شهادة فيها بركة. هو الوقت عاد فيه عيل فيه بركة. هو الوقت عاد فيه مية جنيه
  -
    
      00:22:11
    
  



  فيها بركة. الفلوس بقت سبرتو. الناس بتصرف ملايين في الجواز ويطلقوا بعد اسبوع واحد. وممكن ليلة الدخلة. فين البركة؟ ربنا بيقول لك مش اديك رزق هديك بركة. بركة يعني خير يبرك. يعني خير لا يغادرك. اذا اتى. يعني خير يفضل
  -
    
      00:22:31
    
  



  مدى الحياة. طول ما انت مطيع لله. لفتحنا عليهم بركات. ما هو مش القصة ان انا جا لي فلوس. القصة ان الفلوس ما تجيش وتروح. فربنا البركات خيرها يبرك ويعشش في حياتك. بركات من السماء والارض باسباب الارض وباسباب السماء. من السماء
  -
    
      00:22:51
    
  



  بلا اسباب وبلا سعي. هو المطر بينزل باسباب! ومن الارض بالسعي وبالاسباب. هتشتغل هديك وانت بتريح هاديك. هافتحها عليك باسباب ومن غير اسباب. ما فيش حد هيعاملك زي ربنا. ما فيش حد هيديك اللي ربنا هيده لك. كل الناس
  -
    
      00:23:11
    
  



  تعاملك عشان تاخد منك الوحيد اللي بيعاملك عشان يديك هو ربنا. اجمل معاملة. ربنا اسمه الجميل سبحانه وتعالى. اخواني في الله وتوبوا الى الله جميعا ايها المؤمنون. عايزين نجدد جميعا التوبة مع الله. تبنا الى الله. تبنا الى الله. ورجعنا الى الله
  -
    
      00:23:31
    
  



  رجعنا الى الله وندمنا على ما فعلنا وندمنا يا ربنا على كل معصية عصيناك بها وندمنا يا رب على كل نظرة حرام نظرناها وندمنا يا رب على كل كلمة حرام قلناها وندمنا يا رب على كل خطوة
  -
    
      00:23:50
    
  



  الى حرام مشيناها. اللهم اغفر لنا. اللهم اغفر لنا. اللهم انا نستغفرك من كل صلاة ضيعناها. ونستغفرك من كل ذنب تبنى اليك منه ثم عدنا فيه. ونستغفرك من كل خطوة الى حرام مشيناها. يا من تبسط يدك
  -
    
      00:24:10
    
  



  بالليل ليتوب مسيء النهار. تب علينا يا ربنا من ذنوب الليل والنهار. اللهم اغفر لامة حبيبك. ما فعله بعضها في طيلة رأس السنة السابقة يا رب. اللهم اغفر لنا اسرافنا. اللهم اغفر لنا ذنوبنا. واسرافنا في امرنا. ربنا
  -
    
      00:24:30
    
  



  لا تهلكنا بما فعل السفهاء منا. ربنا لا تأخذنا بعذابك. وعاملنا برحمتك وحلمك وكرمك عفوك وجودك. اللهم تب علينا لنتوب. اللهم تب علينا توبة ترضى بها عنا. اللهم تب علينا توبة لا نرد على اعقابنا بعدها ابدا. اللهم
  -
    
      00:24:50
    
  



  اللهم تب علينا توبة ترضيك. اللهم تب علينا توبة نصوحا. يا من تبسط يدك بالليل ليتوب مسيء النهار. تب علينا يا ربنا منه ذنوب الليل والنهار. اللهم وسع ارزاقنا. اللهم ادم الديون عنا. اللهم فرج كربنا. اللهم اصلح بالنا. اللهم ربي لنا اولادنا
  -
    
      00:25:10
    
  



  اللهم اصلح لنا ازواجنا. اللهم اصلح بالنا. اللهم اجمع علينا امرنا. اللهم وسع ارزاقنا. اللهم فرج كرب مصر يا رب العرش الكريم واعزها بالاسلام واعز الاسلام بها. سبحانك اللهم وبحمدك. اشهد ان لا اله الا انت استغفرك واتوب اليك
  -
    
      00:25:30
    
  



  
  -
    
      00:25:50
    
  



